
Nd. 357. Frumvarp til laga [107. mál]
um breyting á lögum nr. 87 frá 5. júni 1947, um afstöðu foreldra til óskilgetinna
barna.

(Eftir 2. umr. i Nd.)

1. gr.
Ákvæði laganna til bráðabirgða orðist svo:
Nú telur kona, sem óskilgetið barn elur eftir 1. janúar 1948, að faðir barnsins

sé erlendur maður, sem verið hefur hér á landi í þjónustu eða á vegum hins erlenda
varnarliðs, og getur hún þá, að undangengnum árangurslausum tilraunum, að mati
dómara, til öflunar faðernissönnunar á venjulegan hátt, snúið sér til dómara á varnar-
þingi sínu og krafizt rannsóknar um faðernið með sama hætti og þá er varnaraðili
er farinn af landi burt. Dómari getur með rökstuddum úrskurði heimilað barns-
móður að staðfesta framburð sinn með eiði eða drengskaparheiti, ef hún hefur
likur með sér.

Þegar slíkur eiður hefur verið unninn, er valdsmanni skylt að úrskurða móður
barnsins meðlag og kostnað á hendur Tryggingastofnun rikisins, eins og segir i
12. gr.

Rikissjóður endurgreiðir þessar upphæðir.

2. gr.
Lög þessi öðlast þegar gildi.


